
Zjara ta’ gurnata fGhawdex

Attivita ohra tal-Adult Activity Group ta’ BirdLife Malta
tghaqqgad il-mixjiet fin-natura ma’ zjarat f’siti storici

Il-grupp tal-attivitajiet ghall-adulti ta’ BirdLife Malta kompla bl-attivitajiet tieghu
bi zjara ta’ gurnata f’Ghawdex.

Iz-zjara bdiet b’mixja ta’ 5km tul il-kosta tal-Lbi¢ ta’ Ghawdex mill-Port tal-Imgarr
lejn ix-Xatt l-Ahmar u mbaghad fid-direzzjoni ta’ Mgarr ix-Xini. Hawnhekk il-
partecipanti kellhom l-opportunita jzuru t-torri - li llum gie rrestawrat
kompletament - mibni fl-1661 biex iservi bhala fortifikazzjoni ta’ difiza ghall-gzira.
Rapprezentant ta’ Wirt Ghawdex, [-NGO responsabbli ghat-tmexxija tat-torri, kien
prezenti biex jaghti spjegazzjoni lil dawk li hadu sehem f’din l-attivita.

Matul il-mixja gew osservati ghadd ta’ ghasafar differenti. Dawn kienu jinkludu
Spanjulett, numru mdaqqas ta’ Merilli, Gawwi Prim, Bufula Famra, familja tal-
Bufula Sewda, Huttaf, Agretti Bojod u hafna Bliebel.

Il-mixja kompliet tul il-kosta u giet fi tmiemha fix-Xewkija.

Wara ikla appetituza, waranofsinhar il-membri ta’ BirdLife Malta kellhom zjara
interessanti fit-Tempji famuzi tal-Ggantija fix-Xaghra, li jmorru lura ghas-sena
3,200 QK u llum huma klassifikati bhala sit ta’ patrimonju dinji mill-UNESCO. Il-
partecipanti zaru ¢-Centru tal-Interpretazzjoni l-gdid akkumpanjati minn gwida ta’
Heritage Malta u nghataw informazzjoni dettaljata dwar id-diversi aspetti tal-hajja
fiz-zminijiet Neolitici.

Kollox ma’ kollox, kienet attivita ohra interessanti li laggghet il-mixjiet fin-natura
ma’ Zzjarat f’siti storici, u li dawk li hadu sehem fiha esprimew is-sodisfazzjon
taghhom ghall-mod kif kienet organizzata.

Dettalji aggornati kontinwament dwar l-attivitajiet li torganizza BirdLife Malta
jistghu  jinkisbu  minn  fuq  is-sit  elettroniku  taghna  fl-indirizz:
http://birdlifemalta.org/events. Membri ta’ BirdLife Malta jinghataw prijorita ghal
dawn l-attivitajiet. Dawk li jixtiequ jsiru membri jistghu jaghmlu dan billi jzuru (-
pagna http://birdlifemalta.org/become-member.

Ghal aktar informazzjoni, ikkuntattja lil:
Nathaniel Attard

BirdLife Malta Communications Manager
Tel: 2134 7645/6 Ext. 512

Cell: 9947 4705

Email: nathaniel.attard@birdlifemalta.org

Ritratt mehmuz:
1. Membri ta’ BirdLife Malta u |-familji taghhom fix-Xatt |-Ahmar, waqt id-Day Trip
f’Ghawdex (Ritratt ta’ BirdLife Malta)

